
All-llahumme inni eseluke minel hajri kul-lihi, axhilihi
ue axhilihi, ma alimtu minhu ue ma lem a'lam, ue

eudhu bike minesh-sherri kul-lihi, axhilihi ue axhilihi,
ma alimtu minhu ue ma lem a'lem. All-llahumme inni
eseluke min hajri ma seeleke abduke ue nebij-juke,
ue eudhu bike min sherri ma adhe bihi abduke ue

nebij-juke. All-llahumme inni eselukel xhennete, ue
ma karrabe ilejha min kaulin ue amelin, ue eudhu

bike minen nar, ue ma karrabe ilejha min kaulin ue
amelin, ue eseluke en texhale ala kul-li kadain

kadajtehu li hajran! - O Allah, e kërkoj prej Teje çdo
të mirë, atë të menjëhershmen dhe të vonuarën, atë
që e di dhe atë që nuk e di. Dhe kërkoj mbrojtje tek

Ti nga çdo e keqe, ajo e menjëhershmja dhe e
vonuara, atë që e di dhe atë që nuk e di

Aishja, nëna e besimtarëve (Allahu qoftë i kënaqur me të!) transmeton se i Dërguari i
Allahut صلى الله عليه وسلم ia mësoi këtë lutje: "All-llahumme inni eseluke minel hajri kul-lihi, axhilihi ue

axhilihi, ma alimtu minhu ue ma lem a'lam, ue eudhu bike minesh-sherri kul-lihi, axhilihi
ue axhilihi, ma alimtu minhu ue ma lem a'lem. All-llahumme inni eseluke min hajri ma
seeleke abduke ue nebij-juke, ue eudhu bike min sherri ma adhe bihi abduke ue nebij-

juke. All-llahumme inni eselukel xhennete, ue ma karrabe ilejha min kaulin ue amelin, ue
eudhu bike minen nar, ue ma karrabe ilejha min kaulin ue amelin, ue eseluke en texhale

ala kul-li kadain kadajtehu li hajran! - O Allah, e kërkoj prej Teje çdo të mirë, atë të
menjëhershmen dhe të vonuarën, atë që e di dhe atë që nuk e di. Dhe kërkoj mbrojtje

tek Ti nga çdo e keqe, ajo e menjëhershmja dhe e vonuara, atë që e di dhe atë që nuk e
di. O Allah, e kërkoj prej Teje çdo të mirë që ta ka kërkuar robi dhe Profeti Yt, dhe kërkoj
mbrojtje tek Ti nga çdo e keqe prej së cilës të ka kërkuar mbrojtje robi dhe Profeti Yt. O
Allah, e kërkoj prej Teje Xhenetin dhe çdo gjë që të afron tek ai, qoftë fjalë apo vepër,

dhe kërkoj mbrojtje tek Ti nga Zjarri dhe çdo gjë që të afron tek ai, qoftë fjalë apo vepër.
Dhe të lus që çdo caktim që ke caktuar për mua ta bësh të mirë!"

[Ky hadith është sahih] [رواه ابن ماجه وأحمد]

Profeti صلى الله عليه وسلم   në  këtë  hadith  ia  mësoi  Aishes  (Allahu  qoftë  i  kënaqur  me  të!)  lutjet
gjithëpërfshirëse, të cilat janë katër lutje: E para: Lutje gjithëpërfshirëse për çdo mirësi: "O
Allah, e kërkoj prej Teje çdo të mirë, atë të menjëhershmen dhe të vonuarën, atë që e di", që
ma ke mësuar "dhe atë që nuk e di" që është në dijen Tënde, o i Lartësuar! Në këtë lutje ka
dorëzim të çështjes tek Allahu, i Gjithëdituri, i Mirinformuari dhe i Buti; kështu që Allahu i
Lartësuar zgjedh për muslimanin atë që është më e mira dhe më e përsosura. "Dhe kërkoj
mbrojtje", mbështetem dhe strehohem "tek Ti nga çdo e keqe, ajo e menjëhershmja dhe e
vonuara, atë që e di dhe atë që nuk e di." E dyta: Kjo është një mbrojtje për muslimanin që
mos t'i tejkalojë kufijtë në lutje. "O Allah, e kërkoj prej Teje", të lus për "çdo të mirë që ta ka
kërkuar  robi  dhe  Profeti  Yt",  Muhamedi صلى الله عليه وسلم   "dhe  kërkoj  mbrojtje  tek  Ti",  strehohem  dhe
mbështetem të më ruash "nga çdo e keqe prej së cilës të ka kërkuar mbrojtje robi dhe Profeti
Yt." Kjo është një lutje dhe kërkesë drejtuar Allahut që t’i japë lutësit nga ato që i ka kërkuar
dhe e ka lutur për vete Profeti Muhamed صلى الله عليه وسلم, pa përmendur llojet e veçanta të lutjeve që ai صلى الله عليه وسلم i
ka bërë. E treta: Kërkesa për hyrjen në Xhenet dhe largimin nga Zjarri, e cila është dëshira e
çdo muslimani dhe synimi i veprave të tij. "O Allah, e kërkoj prej Teje Xhenetin" dhe që të
shpëtoj në të "...dhe çdo gjë që të afron tek ai, qoftë fjalë apo vepër" e mirë që të kënaq Ty,
"...dhe kërkoj mbrojtje tek Ti nga Zjarri", sepse nuk ka shpëtim nga veprat e shëmtuara,
veçse me mirësinë Tënde. "...dhe çdo gjë që të afron tek ai, qoftë fjalë apo vepër", nga
mëkatet që të zemërojnë Ty. E katërta: Lutja për të qenë i kënaqur me caktimin e Allahut.
"Dhe të lus që çdo caktim që ke caktuar për mua ta bësh të mirë!" D.m.th., çdo çështje që
Allahu ka caktuar për mua, ta bëjë të jetë në të mirën time. Kjo është një lutje për të qenë i
kënaqur me caktimin e Allahut.

